
内容概要

《日讲书经解义(清康熙内府刻本)》(作者库勒纳)为《&lt;故宫珍本丛刊)精选整理本丛书·经部》中之
一种，原书系清康熙内府刻本，藏北京故宫。

《日讲书经解义(清康熙内府刻本)》适合从事相关研究工作的人员参考阅读。

章节摘录

版权页：   “西伯”，周文王也，受命为西方诸侯长，故称西伯。
“黎”，国名。
“戡”，胜也。
“祖伊”，殷之贤臣。
“王”，指纣言。
“讫”，绝也。
“格人”，有识之至人也。
“相”，助也。
 史臣曰：西伯受命于殷，得专征伐。
黎国无道，举兵伐之。
此时既胜黎国，殷之贤臣，有祖伊者，见周德方隆，势日强大；纣恶愈甚，势必危亡。
惟恐戡黎之后，遂有伐殷之举，乃自私邑奔走来告于王。
盖忠君忧国之意，欲王之改过以图存也。
 祖伊进谏于王，先呼天子以感动之曰：国命修短，皆系于天。
由今日而观，上天既已断绝我殷之命脉矣。
何以知之？
盖国家之兴亡，其几（先兆）先见（显现），惟至诚之人，至灵之龟，乃能前知。
今有识之至人，与占卜之元龟，皆知凶祸必至，无敢有知其吉者，则天之绝我殷命，昭然可见矣。
然殷家基业，自祖宗列圣，相传到今，岂不欲保佑我后世子孙，使之长守而不坠哉！
盖由我王不法祖宗，不畏天命，惟淫乱戏侮（戏弄轻侮），以自绝于天。
故虽先王在天之灵，亦不得而庇佑之耳。
王可不亟思改过以回天意乎？
 “康”，安也。
“虞”，忖度也。
“典”，常法也。
“大命”，乃受非常之命者。
“挚”，至也。
 祖伊曰：我王既自绝于天，故天弃我殷，种种皆是丧亡之象。
如民以食为天，今则水旱饥荒，小民无有安食（谓安稳的生活），而民不聊生矣；民各有恒性（常性
，固有的本性），今则悖礼伤道，下民昧其本心，而天理灭亡矣；国家之常典，所当世世守之者也，
今则纲纪废弛，法度变乱，不复率由（遵循）先王之旧章，而国不可以为国矣。
不有康食（足食），天不欲遂其生也；不虞天性，天不欲复其性也；不迪（蹈行，实行）率典（常法
），天不欲其治平也。
于此见天之弃殷，而格人（至道之人，有识之人）元龟（大龟，用于占卜）之罔敢知吉者在是矣。
 且不但天心弃之也。
今我殷邦之民，苦于虐政，亦无不欲殷之丧亡。
每私相告语曰：今我等困苦至此，上天如何不降威于殷，而灭亡之乎？
其有道之君，宜受非常之命者，如何不至，而救我于水火之中乎？
今我王失为君之道，断难久居民上，将无奈我何矣！
民之弃殷如此，夫人君立天人之间，而为上下所交弃（互相遗弃），其势必至于危亡。
虽先王其能相（帮助）之乎？
祖伊之言，痛切极矣。
 纣乃不知悔过，而叹息曰：尔虽云民心背畔（通“叛”），将欲亡我，然我尊为天子，实天生我以主
万民，独不有命在天乎？
小民亦无如我何矣。

夫纣当天怒民怨之日，而为饰非拒谏之言，此所以终于灭亡而莫可救也。

